
2026جون1گوجری نيوز بليٹن  
*********************** 

 يوه آکاشوانی  جموں  ہے عبدلرحمان تے نصرت تيں  خبر  سُنو۔ 
******************* 

HEADLINES 
۔ليفٹينٹ  گورنر  منوج  سنہا  نے  منشيات  مخلاف  مہم  نانہہ  جزباتی  تقويت  ديتا  واں   ١

 خود  نانہہ  عوامی  خاندان  غو  رُکن  قرار  دتو۔ 
۔جموں  کشمير  تے  لداخ  ہائی  کورٹ  مانہہ  چيف  جسٹس  غی  سپريم  کورٹ  مانہہ   ٢

تقرری  غا  موقع  ور  خصوصی  اجلاس  منعقد  ہوو،  تے  جسٹس  سنجيو  کمار  نانہہ  قائم  
مقام  چيف  جسٹس  مقرر  کيو  گيو۔    

۔ڈويزنل  کمشنر  جموں   نے  شری  امرناته  ياترا  تيں  پہلاں  بهگوتی  نگر  بُنيادی  کيمپ  ٣
مانہہ  انتظامات  گو  تفصيلی  جائيزو  ليو۔    

۔حج  عازمين  نانہہ  سرينگر  واپسی  سفر  واسطے  چيک  ان  سامان  غا  عارضی   ۴
ضوابط  نافز  کيا  گيا،  جد  کہ  وزير  اعلی  عمر  عبدالله نے  سامان  غی  بروقت  تے   

 محفوظ  ترسيل  واسطے  فوری  مداخلت  غی  اپيل  کی۔
۔  محکمہ  موسميات  غی  پيشن  گوئی  غے  مطابق  ترے جون  توڑی  جموں  کشمير   ۵

 مانہہ  موسم  عمومی  طور  ور  خشک  رہن  غا  امکان  ہيں۔ 
******************* 

LG  NASHA  MUKT KULGAM 
ليفٹينٹ  گورنر  منوج  سنہا  نے  اج  جموں  کشمير  مانہہ  جاری  نشہ  مُکت    جموں   
کشمير  مہم  نانہہ  مزيد  مضبوط  بنان  ور  زور  دتو۔انُہاں  نے  خود  نانہہ  عوام  غا   

خاندان  غو  ايک  فرد  قرار  ديتا  واں  يقين  دوايو  کہ  منشيات  تے  نشہ  غے  خلاف   
جنگ  مانہہ  انتظاميہ  ہر  ممکن   مدد  فراہم  کرے  غی۔  جنوبی   کشمير  غا   ضلع  کُلگام 

غا  لارو  بس  اڈه  ور  ايک  عوامی  اجتماع  سنگ  خطاب  کرتا  واں  انُہاں  نے  کہيو    
دن  پہلاں  شروع  کی  گئی  ياه  مہم  ہنُ  ايک  عوامی  تحريک  بن  چُکی  ہے۔  اس    51کہ 

ہہ  خانداناں ،  نوجواناں ،  تعليمی  اداراں ،  مزہبی  رہنماواں  تے  سماجی  تنظيماں  مہم  مان
غی  بهر  پور  شرکت  ديکهن  نانہہ  لبی۔اس  موقع  ور  انُہاں  نے  مزيد  اس  طرح    

 کہيو۔۔۔۔۔۔۔۔۔۔ 
****************** 

FULL  COURT  REFERENCE 
جموں  کشمير  تے  لداخ  ہائی  کورٹ  غا  سرينگر  شاخ  مانہہ  چيف  جسٹس  غا  عدالت  

غا  کمره  مانہہ  ايک  باوقار  تقريب  منعقد  ہوئی۔  ياه  تقريب  چيف  جسٹس  ارون  پلی   
نانہہ  سپريم  کورٹ  آف  انڈيا  غا  جج  مقرر  ہون   ور  خراج  تحسين  پيش   کرن   

واسطے  منعقد  کی  گئی۔  ہائی  کورٹ  غی  روايت  غے  مطابق ،  منعقد  ہون  آلی  اس   
تقريب  مانہہ  کئی  جج  صاحبان ،  سابق  چيف  جسٹس صاحبان،  سابق  جج  صاحبان،   
چيف  سيکرٹری تے  ڈائريکٹر  جنرل  آف  پوليس  سميت  ديگر  معزز  شخصيات  نے   

 شرکت  کی۔ 
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ******************** 



ACTING CJ 
جسٹس  سنجيو  کمار  نانہہ  جموں  کشمير  تے  لداخ  ہائی  کورٹ  غو قائم  مقام   چيف   

نانہہ  وزارت    2026جسٹس  مقرر  کيو  گيو  ہے۔ اس  سلسلہ  مانہہ  يکم  جون
قانون۔و۔انصاف  غا  محکمہ  انصاف  غی  جانب  تيں ايک   باضابطہ  نوٹفکيشن  جاری  کی   

گئی۔  يہ  تقرری  اس  وقت  عمل  مانہہ  آئی ، جد  جموں  کشمير  ہائی  کورٹ  غا  چيف   
  8جسٹس  ارون  پلی  نانہہ سپريم  کورٹ  غو  جج مقرر  کيو  گيو۔  جسٹس  سنجيو  کمار  

مانہہ  يونيورسٹی  آف  جموں  تيں  قانون    1989نانہہ  پيدا  ہوا۔  انُہاں  نے 1966اپريل 
مانہہ  جموں  کشمير  ہائی  کورٹ    2017جون  6نانہہ   غی  ڈگری  حاصل  کی ۔تے  انُہاں

 غو   مستقل  جج  مقرر  کيو  گيو  تهو۔ 
******************** 
DIV CM  SANJY 

سالانہ  شری  امرناته جی  ياتره  بارے  تيارياں   نے  جموں  مانہہ  تيزی  پکڑ  لی  ہے۔     
جاری  جائيزه  عمل  غے  تحت  صوبائی  کمشنر  جموں  راميش  کمار  نے  آئی۔جی۔پی   

جموں  تے  بکه  بکه  محکماں  گا  سنئير  افسراں  غے  ہمراه  بهگوتی  نگر  مانہہ  واقع   
ياتری  نواس  غو  دورو  کيو۔  تانجے  ياتره  واسطے  کيا  جارہيا  انتظامات  غو  جائيزو   

ليو  جاسکے۔  دوره  غے  دوران  صوبائی  کمشنر  نے  حفاظتی  ايجنسياں  تے  سيول   
انتظاميہ  غا  افسراں  غے  نال  ايک  ميٹنگ  غی  صدارت  کی۔جس  مانہہ  ياتره  غی   

گيو۔انُہاں  نے  تمام  متعلقہ  محکماں  بشمول  محکمہ  سياحت    تيارياں  گو  جائيزو  ليو 
پی۔ايچ۔ای    جموں  ميونسپل  کارپوريشن ،  پی۔ڈبليو۔ڈی ،  پی۔ڈی۔ڈی ،  تے  دوجی   

ايجنسياں  نانہہ  ہدايت  دتی   گئی  جے  وے  باہمی  ہم  آہنگی  تے  قريبی  رابطی  سنگ  کم  
کريں۔  تانجے  ياترياں  نانہہ  تمام  سہوليات  بلا  روکاوٹ  فراہم  کی  جاسکيں۔  بعد  مانہہ    

اخباری  نمائنداں  سنگ  گل  بات  کرتا  واں  صوبائی  کمشنر  نے مزيد  اس  طرح   
 کہيو۔۔۔۔۔۔۔۔۔۔۔۔ 

*********************** 
 MINDHAL YATRA 

سالانہ  مندهل  ياتره  غو  اج  ضلع  ڈوڈه  غا  چنڈی  ماتا  مندر  تيں  مزہبی     
جوش۔و۔خروش  تے  عقيدت  غا  ماحول  مانہہ  آغاز  کيو  گيو۔اس  تقريب  مانہہ  اڈيشنل   

کمار  ٹهاکر   سابق  ڈی۔ڈی۔دی  چئيرمين  ڈوڈه  دهننتر  سنگه     ڈپٹی  کمشنر  ڈوڈه  انيل
ضلعی  افسراں  تے  معزز  شہرياں  نے  شرکت  کی ۔اس  موقع  ور  خطاب  کرتا  واں   

اڈيشنل  ڈپٹی  کمشنر  ڈوڈه  نے  کہيو  جے  ہماچل  پرديش  مانہہ  واقع  پوتر  مندهل ماتا    
روزه  ياتره  غا  پرُ  امن  تے  کامياب  انعقاد  واسطے  تمام    6مندر  چامنڈا  ديوی  غی

 ضروری  انتظامات  مکمل  کرليا  گيا  ہيں۔انُہاں نے  مزيد  اس  طرح  کہيو۔۔۔۔۔۔۔۔۔۔۔۔ 
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ********************* 

HAJ  CHECK  IN  BAGGAGE 
سرينگر  ہوائی  اڈه  ور،   رن  وے  غی  مرمت  غا  کم  تے  عارضی  پابندياں  غے  باعث  

حج  تيں  واپس  آن  آلا  عازمين  غا  چيک  ان  سامان  غا  قواعد  مانہہ  تبديلی  کی  گئی    
ہے۔  مرکزی  وزارت  اقليتی  امور  غے  مطابق،  اکاسا  ائيرلائيز غے  ذريعے  واپس  آن   

آلا  عازمين  حج  غا   سفر ،  غو  رستو ،  احمدآباد  تيں  سرينگر  طے  کيو  جے  غو  
کلو  گرام  چيک  ان  سامان    35۔وزارت  نے  دسيو  کہ  ہر  حاجی  نانہہ  احمد  آباد  توڑی

  5لے  جان  غی  اجازت  وے  غی ۔  تے  احمدآباد  تيں  سرينگر  غی  پرواز  مانہہ  صرف



کلو     30ان  سامان   نال  ليا  جان،  غی  اجازت  وے  غی،جد کہ  باقی  کلو  گرام  چيک 
گرام   سامان  سڑک  غے  رستے  الگ  تيں  سرينگر  پجُايو  جے  غو۔وزارت  نے  واضع   
کيو  ہے  کہ  ہينڈ  بيگ ،  غا  وزن  مانہہ  کائے  تبديلی  نی  کی  گئی  ہے۔ اسے  دوران،   

جموں  کشمير  غا  وزير  اعلی  عمر  عبدالله نے  مرکزی  وزير  شہری  ہوابازی   کنجاراپو   
رام  موہن  نائڈو  نانہہ  خط  لکه  غے  فوری  مداخلت  غی  درخواست  کی  ہے۔انُہاں  نے   

مطالبو  کيو  ہے  کہ  حج  تيں  واپس  آن  آلا  عازمين  غا  سامان  نانہہ  محفوظ  طريقہ  نال  
تے  بروقت  جموں  کشمير  پُجان  واسطے  ضروری  اقدامات  کيا  جئيں۔     

****************** 
EDU  OUTREACH INITIATIVE 

انجنئيريگ  قانون  تے  کامرس  غا  طلبہ  ور  مشتمل  ايک  ٹيم  جہڑی  ملک  غا  ممتاز   
تعليمی  اداراں  جس  طرح  کہ  فرگوسن  کالج  پونے  اين  آئی  ٹی  پونے ،  امرتسر  کالج    

ونزار  تے  بهارت  غ ا دوجا  معروف  اداراں  سنگ  تعلق  رکهے  ايک  تعليمی  آگاہی  مہم   
غے  تحت  سرحدی  ضلع  پونچه  غا  دوره  ور  پجُی  ہے۔ياه  مہم  جنانا  پربودهنی  غا    

تعليمی  سرگرمی  تحقيقی  مرکز  تے  محکمہ  تعليم  جموں  کشمير  يو  ٹی  غا  تعاون   
  5سنگ  منعقد  کی  جارئی  ہے۔  محکمہ  تعليم  غا  پروگرام  گيان  سيتو  غے  تحت  ياه  ٹيم

ور  ضلع  پونچه  مانہہ  موجود  ہے۔اج  اپنا  پہلا  دن  ٹيم  نے  گورنمنٹ  ہائر     روزه  دوره
سکينڈری  سکول  چلاس  تے  گورنمنٹ  مڈل  سکول  چلاس  غو  دورو  کيو۔  جہيڑو   

کنٹرول  لائين  غے  نيڑے  واقع  ہے۔ تے  اتُ  طلبہ  سنگ  تبادلہ  خيال  کيو۔  مزيد   
تفصيلات  ديتا  واں  گورنمنٹ  ہائر  سکينڈری  سکول  چلاس  غا  پرنسپل  ہرپال  سنگه  نے  

اس  طرح  کہيو۔۔۔۔۔۔۔۔۔۔۔۔    
******************* 

FISHERIES DEPT  RBN 
رام  بن   مانہہ  محکمہ  ماہی  پروری  علاقہ  غی  معشيت  نانہہ  مضبوط  بنان  واسطے  

سرگرم  کردار  ادا  کررہيو  ہے۔  محکمو  ديہی  نوجواناں  تے مقامی  کساناں  نانہہ  خود   
کفيل  بنان  واسطے  نجی  مچهلی  فارم  قائم  کرن  مانہہ  مالی  تے  تکنيکی  مدد  فراہم   

کررہيو  ہے۔بکه  بکه  زمراں  غا  مستحق  افراد  نانہہ  مقرره  شرح  غے  مطابق  سبسڈی  
دتی  جارئی  ہے  تانجے  فارم  قائم  کرن  غا  ابتدائی  اخراجات  کہٹ  ويں۔عام  زمره  غا     

فی  صد  حصو  خود  برداشت  کرنو  وے۔   60فی  صد  سرکاری  امداد  جد  کہ 40افراد  نانہہ 
تے  رام  بن  غا   کئی  مچهلی  پالن  آلا  کسان،  ان  سکيماں  تيں  فائدو  چا غے  با   بانہال  
عزت  تے  مستقل  روزگار  حاصل  کر  چُکا  ہيں ۔  بانہال  غا  ايک  مچهلی  پالن  آلا  کسان   
وحيد  الرحمان  نے  اس  بارے  اس   طرح  کہيو۔۔۔۔۔۔۔۔۔۔۔۔    

********************* 
WEATHER 

جون  توڑی  موسم  زياده  تر  خشک  رہن  غی  پيشن     3محکمہ  موسميات  نے  آئينده 
جون  نانہہ  بارش  تے  اندهی  چکهڑ  غا  نوا    5تے  4گوئی  کی  ہے  اسُ  غے  بعد   

جون  توڑی  موسم  زياده  تر     8تيں  6مرحلہ  غی  شروعات  ہون  غا  امکان  ہے۔  پهر  
خشک  رہن  غی  امُيد  ہے۔اس بارے  گل  کرتا  واں  محکمہ  موسميات  گا  ڈائريکٹر  مختار  

احمد  نے  اس  طرح  کہيو۔۔۔۔۔۔۔۔۔۔    
******************* 

 


